
АБ’ЯВА

Віцебскія жанчыны адмольва-
юць сваіх пітушчых мужоў, бацькоў 
і дзяцей.

У Свята-Ўспенскі храм прыбылі 
святыні – часцінка рызы Найсвя-
цейшай Багародзіцы і мошчы свя-
тога пакутніка Баніфацыя. Гэтаму 
святому моляцца пра збавенне ад 

хваробы п‘янства. 
Святыні будуць знаходзіцца ва 

Ўспенскай царкве да 18 сакавіка. 
19 сакавіка іх перанясуць у храм 
у гонар святых Кірылы і Мяфодзія 
пры Віцебскай духоўнай семінарыі 
(вуліца Крылова, 7). Тут яны будуць 
даступныя вернікам да 25 сакавіка.  

Святы пакутнік Баніфацый 
папакутаваў за Хрыста ў 290 годзе. 
Ён быў рабом шляхетнай рымлянкі 
Аглаіды і знаходзіўся з ёй у безза-
конным сужыцці. Пакутаваў хва-
робай п‘янства. Але пры гэтым ён 
маліў Бога, каб Той зрабіў яго пера-
можцам над сваімі хаценнямі і за-

палам. Бог пачуў Свайго раба, але 
ўладкаваў так, каб ён абмыў свае 
грахоўныя справы крывёй і ўвянчаў 
сваю душу вянком пакутніка. 

Па малітвах святога вернікі зна-
ходзяць вылячэнне ад хваробаў, 
збавенне ад грахоўнага запалу - 
п‘янства і распусты. 

Сын Каваленкі: 
“Мой бацька 
памірае за сцяг” 

У той час калі кожны беларус вінен замежным крэдыторам 3 595 даляраў ЗША, а агульны знешні доўг сягнуў 34 
мільярдаў, тутэйшыя ўлады замест пошуку выйсця са  складанай сітуацыі распачалі мышыную валтузню вакол 
выезду за мяжу беларускіх апазіцыйных лідараў. Пры спробе перасячэння мяжы не выпусцілі старшыню  АГП 
Анатоля Лябедзьку, старшыню партыі «Справядлівы сьвет» Сяргея Калякіна, актывіста руху «За свабоду» Віктара 
Карняенку і праваабаронцу Валянціна Стэфановіча. Праўда, тыя трапілі ў Літву іншымі шляхамі.

Гэтая спроба дробнай 
помсты за ўвядзенне 
санцый супраць 
прыўладных чыноўнікаў 
і бізнесоўцаў, спісы якіх, 
дарэчы, апублікаваны, 
у чарговы раз агаліла 
сапраўднае аблічча гэ-
тае ўлады.

Апазіцыя кажа 
пра існаванне “чор-
ных спісаў”. Аднак 
у дзяржаўным па-
межным камітэце 
Беларусі адмаўляюць 
існаванне падобна-
га спісу беларускіх 
апазыцыянераў, якім 
забаронены выезд за 
мяжу. Тым часам адзін з 
каардынатараў кампаніі 
«За справядлівыя вы-
бары» Віктар Карняенка 

ўжо вярнуўся з Вільні ў 
Беларусь праз памежны 
пераход «Каменны лог». 
У беларускіх памежнікаў, 
якія правялі пільны 
надгляд рэчаў, ніякіх 
пытанняў не ўзнікла. Ад-
нак, паводле Карняенкі, 
ехаць у Літву давялося 
праз тэрыторыю Расеі, і ў 
расейскіх памежнікаў не 
было ніякіх прэтэнзіяў: 
беларускага апазыцы-
янэра прапусцілі без 
усялякіх пытанняў.

Прэсавы сакратар 
Дзяржаўнага памежнага 
камітэту Беларусі Аляк-
сандар Цішчанка заявіў, 
што ніякіх спісаў няма. 
Ёсць база асобаў, якім аб-
межаваны выезд. Чала-
веку паведамляюць, што 

ў яго абмежаваны выезд. 
Ён мае права зьвярнуц-
ца ў адміністрацыйным 
парадку ў Дэпарта-
мэнт грамадзянства і 
міграцыі. 

Выходзіць, што 
беларускі спіс 
п а л і т н е в ы я з н ы х 
апазыцыянераў для 
Расеі не дзейны.

Насамрэч пэрспэк-
тыва можа быць самая 
розная. Але калі спра-
баваць аналізаваць тую 
сітуацыю з пункту глед-
жання інтарэсаў Расеі, 
то, вядома, падпісвацца 
расейскаму кіраўніцтву 
пад тым, што яно далу-
чылася да палітычных 
санкцыяў Аляксандра 
Лукашэнкі адносна сваіх 

апанэнтаў у дадзены 
момант не выгадна. Бо 
тое, што зараз прынятае, 
– гэта чыстая палітыка. 
Гэта палітычны перас-
лед. І Пуціну станавіцца 
ў адзін шэраг з Лукашэн-
кам зараз не патрэбна 
ў сітуацыі, калі выра-
шаецца само пытаньне 
легітымнасьці  Пуціна 
і ўнутры краіны, і за 
межамі. 

Вышэй згаданыя фак-
ты –чарговая спро-
ба беларускіх уладаў 
спісаць уласныя пра-
валы і пралікі на 
ўнутранага і вонкавага 
ворага. Маўляў, апазіцыя 
пралабіявала санкцыі, 
Еўропа іх увяла, а ўлада 
не вінаватая, улада за 

народ.  Гэта дрэннае  
апраўданне неабходна 
ўладзе на той выпадак, 
калі раптам нас накрые 
новай хваляй беднаты і 
безграшоўя, хаця бела-
русы даўно не бачаць у 
Захадзе ворага і даўно 
пераканаліся ў тым, што 
большых праблемаў, 
чым мы ствараем 
сабе самі, нам ніхто не  
падкіне. А вось з пун-
кту гледжання  ўлады 
за чарговае згаршэнне 
сітуацыі мусіць адказаць 
апазіцыя. І ўсе неабход-
ныя захады для стварэн-
ня падобнага вобраза 
“ворага народа” ўжо ро-
бяцца.

Рэдактар.

ПАЛІТЫЧНЫ ПЕРАСЛЕД

Палітыку, асуджанаму на 5 гадоў 
калоніі ўзмоцненага рэжыму, нібыта 
за арганізацыю масавых беспарадкаў 
19 снежня 2010 г., даслалі свае 
віншаванні родныя, сябры, знаёмыя і 
зусім незнаёмыя людзі.

Жонка А.Саннікава даслала паштоўку 
і адправіла тэлеграму. А вось асабіста 
павіншаваць мужа з днём нараджэн-
ня Ірына Халіп не мае магчымасці: 
бліжэйшае спатканне ў іх можа адбыцца 
толькі праз тры месяцы.

А вось наперад, палітвязня можна 
павіншаваць па наступным адрасе:

Андрэй Саннікаў,
211300, Віцебская вобл., 
Віцебскі р-н, п. Віцьба, 
папраўчая калонія № 3.

Чарговая спроба не ўдалася

ДА СВЯТОГА БАНІФАЦЫЯ

АНДРЭЙ 
САННІКАЎ 
АДЗНАЧЫЎ 
ДЗЕНЬ 
НАРАДЖЭННЯ

•	 Каб	 атрымліваць	 кож-
ны	 нумар	 газеты	 «Покліч	
волі»	 паведаміце	 рэдакцыі	
аб	 гэтым.	 Калі	 не	 жадаеце	
атрымліваць,	то	таксама	па-
тэлефануйце	ў	рэдакцыю.

•	 Рэдакцыя	 «Покліч	
волі»	 	 змяшчае	 бясплатныя	
абвесткі	 чытачоў	 выдання.	
Дзеля	 размяшчэння	 абвесткі	
патэлефануйце	ў	рэдакцыю.

•	 Калі	 парушаны	 вашы	
правы	 спажыўца,	 працаўніка,	
то	даем	эфектыўныя	парады	
па	абароне	права	 і	пошуку	бя-
сплатных	юрыстаў.	Звяртай-
цеся	на	адрас	газеты	«	Покліч	
волі	».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	–	нашая	падзяка.	
Словам,	сувенірам.

Алена Каваленка 12 сакавіка выйшла з пакоя для спатканняў «Валадаркі» ў 
слязах. Яна кажа, што Сяргей выглядае яшчэ слабейшым, і гэта не дзіва, бо, па-
водле яе падлікаў, усяго муж галадае ўжо больш за 60 дзён.

«Не збіраецца кідаць 
галадоўку, хоць ужо выгля-
дае проста жахліва. Вельмі 
балюча на яго глядзець, бо 
яму ўжо цяжка і рухацца, 
і словы вымаўляць. Нават 
кожны крок даецца яму з 
цяжкасцю. Сказаў, што ва-
жыць 51 кілаграм, учора 
яго ўзважвалі. Тэмперату-
ра цела 35,2 градуса, гэта 
вельмі нізкая тэмпэрату-
ра. Ціск 60 на 90. Нешта 
яны там круцяць наконт 
шпіталізацыі – дакладна 
яму так і не прапаноўвалі 
шпіталізацыі. Адзін лекар 
сказаў, што ў яго ўсё нар-
мальна, а другі выбег за ім, 
як яго павезлі, што трэба 
шпіталізацыя. Што яшчэ 
сказаць? 

Мне балюча бачыць, як 
ён памірае, і сорамна за ўсіх 
нас, што мы нічога не робім.

Мне проста сорамна 

за нашу нацыю. А ягоныя 
патрабаванні застаюцца 
тыя самыя – ён патрабуе 
вызвалення, бо лічыць сябе 
невінаватым».

Паводле Алены 
Каваленкі, яе муж яшчэ 
цікавіцца навінамі ў сям’і і 
ў палітычным жыцці краіны. 
Найбольш Алену непакоіць 
тое, што ў мужа падае тэм-
пература цела – яшчэ ўчора 
было 35,7 градуса, цяпер – 
35,2 градуса. Турэмныя ле-
кары кажуць, што сочаць 
за станам галадоўшчыка, 
але Алена адзначае, што 
яму так і не робяць прамы-
ванне страўніка, не ставяць 
кропельніцы. «Магчыма, 
чакаюць, пакуль страціць 
прытомнасць, тады пач-
нуць дзейнічаць», – мяркуе 
Алена Каваленка.

Намеснік старшыні 
КХП БНФ Юрась Беленькі 

паведаміў, што падаваў у 
рэспубліканскую праку-
ратуру заяву з просьбай 
арганізаваць тэрміновую 
шпіталізацыю Сяргея 
Каваленкі: «Яны ў курсе 
сітуацыі. Дзяжурны праку-
рор абяцаў пакласці на стол 
генпракурору заяву. 

Наша просьба простая: 
каб яго паклалі ў палату пад 
нагляд доктара.

Бо, не дай бог, здарыц-
ца нейкі збой, то ці па-
спеюць зрабіць нейкія 
рэабілітацыйныя дзеянні ў 
дачыненні да Сяргея?»

Адказу ад пракуратуры 
Юрась Беленькі не мае. Так-
сама актывіст звяртаўся ў 
Беларускі Чырвоны крыж 
па тэрміновую дапамогу. 
«Мне адказалі, што прыш-
люць пісьмовы адказ», — 
кажа Юрась Беленькі.

Паводле Радыё Свабода.

АКЦЫІ ПРАТЭСТУПОГЛЯД РЭДАКТАРА

ПАЛІТЫЧНЫЯ ВЯЗНІ

10 сакавіка віцебскія актывісты-
апазыцыянеры правялі акцыю ў пад-
трымку палітвязьня Сяргея Каваленкі. 
Да іх далучылася жонка Сяргея Алена 
Каваленка з дзецмі.

Акцыя доўжылася каля 10 хвілінаў. 
Сямігадовы сын Сяргея Каваленкі 
Валянцін трымаў у руках плякат з партрэ-
там бацькі, на якім напісана: «Мой бацька 
памiрае за сцяг. Чаму так?»

А некалькі раней моладзевыя актывісты 
Віцебску таксама зладзілі акцыі на плош-
чы Перамогі і каля лядовага палаца.

Жыхары Віцебску бачылі, як двое мала-
дых людзей і адна дзяўчына разгортвалі 
сцяг Эўразвязу і плакат «Свабоду 
палітвязьням». Таксама яны трымалі пар-
трэты палітвязьня, былога кандыдата на 
прэзыдэнта РБ Андрэя Саннікава.

Саннікаў адбывае пакаранне ў калоніі 
Віцьба-3 пад Віцебскам.

Абедзве акцыі былі непрацяглыя па 
часе. Удзельнікі выказалі пажаданне, каб 
на фотаздымках, змешчаных на інтэрнэт-
сайтах, іхныя твары былі закрытыя ў мэ-
тах асабістай бяспекі.

ЗА ЦЬВЯРОЗАСЦЬ!

Асноўная ўвага надаецца паляп-
шэнню рэпрадукцыйнаму складу на-
сення. Аднак у шэрагу гаспадарак 
якасць яго жадае быць нашмат вы-
шэй. Да такіх рэпрадукцый аднесе-
ны гатункі пшаніцы «світанак» (ААТ 
«Ліпаўцы»), «мунк» («Агротруд»), ячме-
ню «сталы» (экс/база ім. Шмырева).

Магло б абыйсціся сваім насен-
нем ячменю КУСХП «Вымна». Аднак, 
прыстойна заплаціўшы летась за 
высокаўраджайны кармавы гатунак 
«гонар», у гаспадарцы так і не паспелі 
яго размножыць. Праблема - на 
паверхні. У гаспадарцы, акрамя зно-
шанай падлогавай сушылкі, не на чым 
рыхтаваць якасны пасяўны матэрыял. 
Была спроба ўсталяваць новую, залілі 
нават падмурак пад яе, а неўзабаве 
гэты важны аб‘ект «замарозілі».

Паводле разнарадкі райсельга-
спрода, насенне адпускае элітхозы 
«Рудакова» і «Альгоўскае». У «Рудако-
ва», напрыклад, у наяўнасці сярэдня-
спелы, высокаўраджайны кармавы 
гатунак ячменю «гонар», які валодае 
засухаўстойлівасцю. Можна набыць 
і сярэдняпозні гатунак «бровар» 

(піваварны, устойлівы да ліставых хва-
роб).

Усё больш раянуецца хуткаспелы 
гатунак ячменю «бацька» (устойлівы 
да палягання і паразы сеткаватай 
плямістасцю), насеннем якога гандлюе 
«Альгоўскае». Ёсць тут і насенне ячме-
ню «бровар», «зубр» (у параўнанні з 
«гонарам» больш устойлівы да паля-
гання).

У складах «Альгоўскае» засыпаны 
семяна яравой пшаніцы «світанак». 
Па разнарадцы яны вылучаны ААТ 
«Ліпаўцы», «Агратруд».

Як сцвярджаецца ,варта паскорыць 
зліццё  гаспадарак з элітгасамі. Пакуль 
іх здзейснілі  бройлерная птушкафа-
брыка, ААТ «Агратруд», філіял «Лучо-
са».

Паводле загада Міністэрства 
сельскай гаспадаркі і харчу, усё 
арыгінальнае і элітнае насенне не-
абходна рэалізоўваць толькі пасля 
абеззаражання высокаэфектыўнымі 
пратрутамі і праверкі якасці ў КПП. 
Пратручванне праводзіцца пры дадат-
ных тэмпературах паветра ў памяш-
каннях (вышэй 5 град.) для якаснага 

і раўнамернага нанясення раствора 
прэпарата, то бок. ва ўмовах першапа-
чатковага захоўвання насення эліты.

Што да насення аўса, то найболей 
раянаваныя гатункі «стралец», «запа-
веты». Насенны фонд у асобных гаспа-
дарках  неабходна  яшчэ папоўніць.

На вырошчванні  рапсу 
спецыялізуецца ААТ «Агратруд». Пер-
шакласным насеннем ААТ «Віцебскі 
маслаэкстракцыённы   завод» забя-
спечыць усе гаспадаркі.

Як сцвярджаюць у райсельга-
спродзе, у цяперашнюю вясну сельга-
спрадпрыемствы ўвойдуць з якасным 
пасяўным матэрыялам, дастатковым 
страхавым фондам на выпадак пера-
сявання зімавых  плошчаў.

Усё насенне перад сяўбой яшчэ бу-
дуць правераць на ўсходжасць, але 
ўжо цяпер варта прадумаць мера-
прыемствы па пратручванні іх у апты-
мальныя тэрміны. Для гэтага павінны 
быць падрыхтаваны спецыялізаваныя 
машыны, пратруты,  абслугоўваючы  
персанал, які не не мае медыцынскіх 
супрацьпаказанняў. 

Якаў Дрозд.

Менскія банкіры падарылі віцебскаму заапарку 
кракадзіла, і 2 сакавіка далёкі сваяк дыназаўраў прыбыў  у 
Віцебск.

Да нядаўняга часу гэтая істота мела пэўны статут і жыла 
ў тэрарыюме  галаўнага офісу аднаго з банкаў у Менску, 
але калі гадаванец дасягнуў 1,5-мятровай даўжыні і стаў 
выяўляць усе прыкметы, уласцівыя драпежніку, банкіры 
вырашылі перадаць яго віцебскаму заапарку. 

Для навасельца гатовы трохмятровы тэрарыюм з ба-
сейнам і пляцоўкай, дзе жывёліна будзе адпачываць і 
лашчыцца пад лямпавымі прамянямі. У ежы кракадзілы 
непераборлівыя – было б мяса, а вось працэс кармлення 
запатрабуе ад працаўнікоў заапарка пэўнага спрыту. Аказ-
ваецца, кракадзілы не павінны бачыць чалавечую руку, якая 
дае ім ежу, інакш яны будуць успрымаць гэту руку, як частку 
ўласнага абеду. 

Новага насельніка наведвальнікі змогуць убачыць у 
любы час, наведаўшы мясцовы заапарк. А вось імя гаду 
яшчэ не прыдумалі. Банкіры мянушку не давалі, працаўнікі 
ж заапарку, хутчэй за ўсё спачатку паназіраюць за  яго ха-
рактарам і асаблівасцямі ў паводзінах, а ўжо толькі потым 
дадуць яму імя. 

Віцебскі заалагічны парк быў заснаваны 30 сакавіка 1992 
гады на базе існага ў горадзе тэатра звяроў. У наш час тут 
на пляцы 1,3 га ўтрымоўваюцца 76 відаў жывёлаў. Знач-
ная частка звяроў была або падорана заапарку, або на-
быта на спонсарскія сродкі і ахвяраванні гарамадзянаў. 
У 2010 годзе  гарадскія ўлады прыступілі да рэалізацыі 
праекту па будаўніцтве новых вальераў і будынкаў для за-
апарка ў лесапаркавай зоне на пляцы ў 100 га. Да ўдзелу 
ў рэалізацыі праекту далучыліся гарадскія прадпрыем-
ствы і арганізацыі. У  новым заапарку на кожным вальеры, 
дзе будуць утрымоўвацца жывёлы, набытыя за дабрачын-
ныя ці спонсарскія сродкі, з‘явіцца таблічка з падзякай 
дарыльнікам. 

Ян Сведка.

Падарунак 
віцебскаму заапарку

Стацыянарныя пункты 
назіранняў змешчаны на 
тэрыторыях з рознымі 
ўзроўнямі антрапагеннай 
нагрузкі. Іх у Віцебску пяць: 
№2 - раён вуліцы М.Горкага, 
44; №3 - вуліца Чкалова, 14; 
№4 - праспект Люднікова, 
№5 - вуліца Касманаўтаў, 15 
(раён аўтобуснага і чыгу-
начнага вакзалаў), №6 - пра-
спект Перамогі, 20. Менавіта 
ў гэтых месцах тры-чатыры 
разы на дзень рбяць пробы 
паветра для вызначэння ў ім 
сутачных канцэнтрацый за-
бруджваючых рэчываў.

Выпрабаванні проб атмас-
фернага паветра правод-
зяцца па 16 інгрэдыентам. 

Асноўныя вызначаныя рэ-
чывы: дыяксід серы, дыяксід 
і аксід азоту, аксід вугляро-
ду, цвёрдыя часціцы (пыл-
аэразоль), спецыфічныя, 
такія, як фенол, фармальдэгід, 
аміяк, а таксама лятучыя 
арганічныя злучэнні - 
эцілацэтат, бензол, талуол, 
бутылацэтат, этілбензол і 
ксілолы.

Найбольш забруджваюць 
паветра прадпрыемствы, 
якія займаюцца выпускам 
будматэрыялаў, прадпрыем-
ствы энергетыкі, станкабу-
давання, а таксама аўтатран-
спорт. Па-ранейшаму на яго 
долю прыходзіцца да 70 
адсоткаў усіх выкідаў шкод-

ных рэчываў.
Сярэднія канцэнтрацыі 

асноўных забруджвальных 
рэчываў у студзені склалі: 
аксіду вугляроду на пунктах 
назіранняў у раёнах вуліцы 
М.Горкага,– 44, праспектаў 
Людникова, Перамогі - 0,2 
лімітава-дапушчальных кан-
цэнтрацый (ПДК), вуліцы 
Касманаўтаў - 0,4 ПДК. 
Цвёрдых часціц у раёнах 
вуліцы М.Горкага і праспек-
та Перамогі - 0,7 ПДК, пра-
спекта Люднікава і вуліцы 
Касманаўтаў - 0,8 ПДК. 
Дыяксіду азоту ў раёнах вуліц 
М.Горкага і Касманаўтаў  - 0,4 
ПДК, праспектах Люднікава 
і Перамогі - 0,3 ПДК. Утры-

манне ў паветры дыяксіду 
серы было істотна ніжэй 
нарматыва якасці. Сярэднія 
канцэнтрацыі спецыфічных 
забруджвальных рэчываў 
у цэлым па горадзе былі 
таксама ніжэй нарматываў 
ПДК: па феноле склалі  - 0,2 
ПДК, аміяку - 0,2-0,3 ПДК, 
фармальдэгіду – 0,6-0,7 ПДК.

Як і ў папярэднія гады, 
узровень забруджван-
ня атмасфернага паветра 
фармальдэгідам у халодны 
перыяд часу значна ніжэй, 
чым у летні. Утрыманне ля-
тучых арганічных злучэнняў 
(у тым ліку бензолу) 
захоўвалася стабільна нізкае.

Ян Сведка.

За станам якасці атмасфернага паветра ў горадзе Віцебску ўвесь час сочаць працаўнікі лабараторыі 
экалагічнага маніторынгу аблгідрамета. 

Рэалізацыя праекта 
агульным коштам Br24 
млрд. будзе завершана 
ў 2013 г.. Дзякуючы гэ-
таму ў кадэтаў з‘явіцца 
добраўпарадкаваны спаль-
ны корпус на 200 месцаў і су-
часная сталовая. Актыўная 
фаза будаўніцтва пачнецца 
з прыходам цяпла. 

Колькасць навучэнцаў да 
1 верасня 2013 г. ўзрасце з 
250 да 450 чалавек, а сама 
навучальная ўстанова, як 
сцвярджае кіраўніцтва, 

стане адной з самых 
добраўпарадкаваных ся-
род кадэцкіх вучэльняў. Ва 
ўстанове ўжо ёсць басейн, 
спартова-культурны ком-
плекс з адзіным у вобласці 
залам для гандболу.

Віцебская кадэцкая ву-
чэльня ўтворана ў 2011 
году на базе Лужаснянскай 
школы-інтэрнат-гімназіі 
для адораных дзяцей. 
Педагагічны склад адной з 
лепшых агульнаадукацый-
ных навучальных установаў 

вобласці з пераўтварэннем 
практычна не змяніўся. Тут 
па-ранейшаму школьныя 
прадметы выкладаюць кан-
дыдаты навук і настаўнікі, 
якія падрыхтавалі не аднаго 
пераможцу рэспубліканскіх 
і міжнародных алімпіядаў. 
Павялічыўся толькі лік 
былых вайскоўцаў, якія 
працуюць на пасадах 
выхавальнікаў. У далей-
шым у вучэльні мярку-
юць фармаваць групы для 
падрыхтоўкі да паступлен-

ня ў навучальныя ўстановы 
МНС, МУС.

Дзяржаўная інвестыцый-
ная праграма на 2012 год 
прадугледжвае вылучэнне 
Br3568,7 млрд. З іх Br3560,2 
млрд. – з рэспубліканскага 
бюджэту.

Навошта дзяржаве, 
якая знаходзіцца ў цэн-
тры Еўропы, павялічваць 
колькасць навучэнцаў, якія 
патэнцыйна могуць стаць 
будучымі вайскоўцамі, за-
стаецца толькі здагадвацца.

ГРОШЫ ВЫДЗЕЛЕНЫ І БУДУЦЬ РЭАЛІЗАВАНЫ

МІНУЛЫ ГОД СКОНЧЫЎСЯ ЎДАЛА

Дзяржаўнай інвестыцыйнай праграмай прадугледжана вылучэнне ў 2012 годзе 5 млрд. 
рублёў на будаўніцтва сталовай і спальнага корпуса Віцебскай кадэцкай вучэльні.

Якасць насення, прызначанага для  пасяўной, заўжды мае вялікае значэнне. Як цвердзяць раённыя 
адмыслоўцы, цяпер усё насенне адпавядае пасяўным кандыцыям. У складскія памяшканні на захоўванне 
засыпана 5018 тон, якраз столькі, сколькі  патрабуецца пад сяўбу яравых збожжавых культур.

Якасць насення перадусім

Годную адзнаку атрымалі творы двух 
здольных дзяцей Ноўкінскай дзіцячай шко-
лы мастацтваў на выставе прац школьнікаў, 
якія вучацца ў дзіцячых школах мастацтваў 
г. Віцебску і Віцебскай вобласці «Фальклор 
Белай Русі».

Дзесяцігадовы Юрась Есіпенок, на-
вучэнец другога класа мастацкага аддзя-
лення ДШМ, заняў 1-е месца ў намінацыі 

«Жывапіс» у 1-ай узроставай групе ад 9 да 
11 гадоў. Выява лася, насельніка беларускіх 
лясоў, атрымалася ў хлопчыка вельмі кра-
нальная.

Юрась адоранае дзіця з багатым унутра-
ным светам.Ён любіць прыроду, жывёлаў, 
захапляецца матэматыкай, вучыцца граць 
на акардэоне.

З дзяцінства ён займаўся ў мастацкай 

студыі. Удзел у выставах дзіцячых малюнкаў 
і розных конкурсах для яго справа звыклая.

Ірына Беразко на год старэйшая за  
Юрася, але вучыцца ў 1-ым класе мастацка-
га аддзялення ДШМ. Яе праца на абласной 
выставе «Фальклор Белай Русі» адзначана 
лістом падзякі. 

Наперадзе ў таленавітых дзяцей яшчэ 
нямала конкурсаў і перамог. 

СТАН ПАВЕТРА НА ПАЧАТАК ГОДУ

Незаконны зварот 
наркатычных сродкаў

Буйная партыя гераіну затрымана ў гэтым месяцы ў 
Віцебску.

У Віцебску па Маскоўскім праспекце супрацоўнікі міліцыі 
спынілі для надгляду аўтамабіль «КІА-Рыа», які рухаўся з го-
рада Ярцава Смаленскай вобласці. Легкавіком  кіраваў не-
працуючы віцяблянін 1969 года нараджэння. Таксама ў сало-
не знаходзілася 43-гадовая  віцяблянка, якая перавозіла 46 
скруткаў з наркатычным рэчывам масай 62,94 г. Кошт затрыма-
най партыі гераіну ацэньваецца ў суму звыш Br63 млн. З пачат-
ку года гэта трэцяя буйная партыя такога наркотыку, выяўленая 
супрацоўнікамі праваахоўных органаў Віцебскай вобласці, 
адзначылі ва ЎУС.

У стаўленні да віцяблянкі ўзбуджана крымінальная справа 
па арт.328 Крымінальнага кодэкса Беларусі («Незаконны зварот 
наркатычных сродкаў, псіхатропных рэчываў і іх прэкурсораў»), 
пакаранне па якой прадугледжвае да 15 гадоў пазбаўлення 
волі. Вядзецца следства. 

Ян Сведка.

ІНВЕСТЫЦЫЙНЫЯ ПЛАНЫ

ЖЫВІ ЯК ГАСПАДАР

КРЫМІНАЛ

ПАДЗЕІ

ЭКАЛАГІЧНЫ МАНІТОРЫНГ

За незаконны адстрэл 
да адказнасці

Крымінальная справа ўзбуджана па факце незаконнага 
адстрэлу двух ласёў у Віцебскім раёне.

Пра незаконны адстрэл жывёл у праваахоўныя органы 
паведамілі супрацоўнікі прыродаахоўнай службы, якія 25 люта-
га ў поле поруч з вёскай Скрыдлева Віцебскага раёна выявілі 
рэшткі разробленага лася, а непадалёку яшчэ адну забітую 
жывёліну. Шкода ацэньваецца ў 6,6 млн. Br..

Па факце незаконнага палявання, якое пацягнула на пры-
чыненне шкоды ў асоба буйным памеры, у стаўленні да 
неўсталяванай асобы 5 сакавіка ўзбуджана крымінальная спра-
ва па ч.4 арт. 282 УК, якая прадугледжвае да 6 гадоў пазбаўлення 
волі. Ідзе следства, вінаватыя ўсталёўваюцца.

Напад на ўчастковага
Віцяблянін спрабаваў засекчы кухоннай сякеркай участ-

ковага.
Напярэдадні днём да ўчастковага інспектара міліцыі з мя-

стэчка Руба пад Віцебскам звярнулася жанчына 1981 гады на-
раджэння са скаргай на суседа, які пагражаў ёй і яе сям‘і забой-
ствам. Да дэбашыра міліцыянер прыбыў разам з супрацоўнікамі 
аддзела дэпартамента аховы. На званок у кватэру мужчына 
адчыніў дзверы і ўдарыў участковага кухоннай сякеркай па га-
лаве.

Супрацоўнік міліцыі шпіталяваны ў ЛОР-аддзяленне 
Віцебскай абласной клінічнай лякарні з выцята-рэзанай ранай 
вуха. Мужчына, які напаў на яго, 1976 года нараджэння затрыма-
ны і змешчаны ў Віцебскую абласную клінічную псіхіятрычную 
лякарню, дзе знаходзіцца на стацыянарным лячэнні.

Праверка па дадзеным факце праводзіцца Чыгуначным ра-
ённым аддзелам СК.

Ян Сведка.

Адным з галоўных 
аргументаў беларускіх 
уладаў пры падпісанні 
ключавых дамоўленасцяў 
адносна функцыянаван-
ня Мытнага саюза, быў 
велізарны расійскі рынак, 
які адкрыецца для нашых 
прадпрыемстваў. Маўляў, 
гэта дазволіць Беларусі ў 
разы павялічыць экспарт 
і праз гарантаваны збыт 
сваёй прадукцыі, гаранта-
ваць і стабільнасць айчын-
най эканомікі. Дзеля гэтага 
мы ўзнялі пошліны на ўвоз 
аўтамабіляў, наступіўшы на 
горла сваім грамадзянам. 
Дзеля гэтага адкрылі краіну 
для драпежнага расей-
скага капіталу, тым самым 
адсунуўшы ў бок айчынны 
бізнэс.

Мы адкрылі вароты і самі 
завалаклі на сваю тэрыто-
рыю данайскія падарунак, 
не падазраючы, які сюр-
прыз нас чакае.
Два рынку - два свету

Калі Расія адкрывала для 
Беларусі свой рынак, яна 
зусім нічым не рызыкавала. 

Нават калі ўсе беларускія 
прадпрыемствы разам пач-
нуць працаваць выключна 
на Расею, гэта толькі трохі 
абвострыць канкурэнцыю 
на рынку і не больш за тое. 
Расея цалкам здольная пе-
раварыць прадукцыю ўсіх 
беларускіх прадпрыемстваў 
і нават не папярхнецца. На-
ват нястраўнасці не атры-
мае. Максімум - атрымае 
задаволеную адрыжку, як 
пасля сытнага абеду.

Зусім іншая справа - ад-
крыты рынак Беларусі для 
расейскіх прадпрыемстваў, 
якія апошнія 20 гадоў і 
развіваліся ў зусім іншых 
больш свабодных умо-
вах, і маркетынг маюць 
такі, які нашым лідэрам 
прамысловасці, якія 
звыкліся спадзявацца на 
дзяржпадтрымку, нават і не 
сніўся.

Менавіта таму яшчэ да 
падпісання асноватворных 
дакументаў па Мытным 
саюзе, многія беларускія 
эксперты сцвярджалі, што 
вынікам гэтага саюза вельмі 

хутка стане паглынанне 
Беларусі Расеяй. Тады многія 
над гэтым пасмяяліся, але 
сёння дадзеныя беларускай 
статыстыкі пацвярджаюць 
гэтыя асцярогі.

Станоўчае сальда і 
зрокавыя ілюзіі

Мінулы 2011 год стаў для 
Беларусі сапраўдным вы-
прабаваннем. Імклівае пад-
зенне беларускага рубля, 
гіперінфляцыя, распродаж 
асноўных актываў краіны - 
гэта толькі пачатак канца, 
які бачаць незалежныя экс-
перты.

Улады Беларусі ўжо да кан-
ца года пачалі супакойваць 
народ, што дэвальвацыя 
рубля, дапамагла белару-
скай эканоміцы аздаравіцца 
і істотна нарасціць свой 
экспарт. Маўляў, гэта як 
кровапусканне, якое хоць і 
непрыемна, але яшчэ ў ста-
ражытныя часы ўжывалася 
для абнаўлення арганізма.

І сапраўды, калі пагляд-
зець на дадзеныя Белстата, 
то Беларусь упершыню за 
апошнія гады выйшла на 

дадатнае сальда знешняга 
гандлю і нарошчвае яго ме-
сяц ад месяца.

Так, калі параўнаць вынікі 
знешняга гандлю за студ-
зень 2012 года са студзенем 
2011 года, то мы атрымаем 
павелічэнне знешнеганд-
лёвага абароту на 2,383 
мільярда даляраў (на 55,3 
працэнта). Пры гэтым экс-
парт беларускай прадукцыі 
павялічыўся на 1,623 
мільярда даляраў (на 91,1 
працэнт), а імпарт вырас 
усяго 757млн. даляраў (на 
30 адсоткаў), што дало нам 
станоўчае сальда ў 126,1 
мільёна даляраў.

Гэтыя лічбы глядзяцца 
яшчэ больш аптымістычней, 
калі прыняць да ўвагі, што 
дадзеная тэндэнцыя, як 
кажуць беларускія ўлады, 
не часовая, а больш-менш 
пастаянная на працягу 
як мінімум апошніх шасці 
месяцаў. Нацбанк нават 
праводзіць інтэрвенцыі, 
каб не даць беларускаму 
рублю ў гэтай спрыяльнай 
сітуацыі занадта адужэць і 

падоўжыць гэтае шчаслівае 
імгненне.

На самой справе гэта 
ўсяго толькі падман, зро-
кавая ілюзія прыгожага да-
найскага каня, усярэдзіне 
якога хаваюцца непрыем-
ныя сюрпрызы. Яны выраз-
на бачныя, калі паглядзець 
дадзеныя па знешнім гандлі 
ў рамках Мытнага саюза, ў 
прыватнасці з Расіяй.

Так, паводле дадзеных 
Белстата, за студзень 2012 
года да студзеня 2011 года 
знешнегандлёвы абарот 
ўнутры МС павялічыўся 
на 1,119 мільярда даляраў 
або на 53,7 працэнта. Але - 
вось сюрпрыз! - беларускі 
экспарт павялічыўся ўсяго 
на 147 мільёнаў даляраў 
(на 19,3 працэнта), у той 
час як імпарт вырас на 968 
мільёнаў даляраў (на 77,8 
працэнта). Іншымі словамі 
рост імпарту над ростам 
экспарту апынуўся чатырох-
разовым (!). І гэта пры асла-
белым беларускім рублі (!), 
у выніку чаго беларускія та-
вары атрымалі цэнаваю пе-

равагу перад канкурэнтамі 
ўнутры МС.

Калі паглядзець дадзе-
ныя канкрэтна па Расіі, то 
карціна атрымліваецца 
яшчэ больш палахлівая. 
Так, па дадзеных Белстата, 
за студзень экспарт у Расію 
павялічыўся ўсяго на 17,5 
адсоткі, у той час як імпарт 
- на 79 адсоткаў. Як вынік 
-- рост адмоўнага сальда 
аж у 3 (!) разы, з мінуса 386 
млн. даляраў, да мінус 1,21 
мільярда даляраў.

Дык хто і для каго адкрыў 
свой рынак? Тут яшчэ трэ-
ба ўлічыць, што пэўную 
станоўчую ролю адыграла 
дэвальвацыя беларускага 
рубля, якая дазволіла на-
шым прадпрыемствам ад-
носна стабільна пратрымац-
ца на расійскім рынку і нават 
выклікаць незадавальненне 
некаторых канкурэнтаў з 
боку Вялікага брата. А што 
будзе, калі беларускі рубель 
ізноў ўмацуецца?

Аляксандр Надзішын, 
«Штодзённік»

Як распавёў “Салідарнасці” 
палітык, ён ехаў у Вільню адразу па 
некалькіх справах.

— Я павінен быў браць ўдзел 
ў Днях беларускай культуры, што 
праходзяць у Літве, павінны былі 
быць мерапрыемствы ў Сейме, — 
падзяліўся нерэалізаванымі планамі 
палітык. — Былі і іншыя справы. І 
вельмі шкада, што яны засталіся 
нерэалізаваныя. 

На мяжы на станцыі Гудагай 
палітыка знялі з поезда.

— Мне сказалі, што такі ў іх за-
гад, — адзначае Шушкевіч. — Капітан 
прама заявіў: “Калі я вас выпушчу, 
то заўтра мяне пасадзяць у турму. 
Так што зараз еду на дызельцягніку 
ў Маладзечна. Потым — у Маскву. 
Мала таго, што мяне пазбавілі пенсіі 

і магчымасці працаўладкавацца на 
радзіме, так яшчэ і пазбаўляюць 
магчымасці зарабіць за мяжой. Што 
ж, паспрабую тады зарабіць у Маскве. 

Як вядома, у сакавіку за межы 
Беларусі не змаглі выехаць кіраўнік 
АГП Анатоль Лябедзька і яго намеснік 
Аляксандр Дабравольскі, каардына-
тар кампаніі «За справядлівыя вы-
бары» Віктар Карняенка, кіраўнік 
Партыі левых «Справядлівы свет» 
Сяргей Калякін. Трапілі ў спіс невы-
язных праваабаронца цэнтру «Вясна» 
Валянцін Стэфановіч, кіраўнік БХК 
Алег Гулак, праваабаронца БХК Гары 
Паганяйла, а таксама кіраўніца БАЖ 
Жанна Літвіна, прадстаўнік «Белсату» 
Міхал Янчук, шэф-редактар газеты 
«Наша Ніва» Андрей Дынько.

Анастасія Зелянкова.

ДАДЗЕНЫЯ ПА ФУНКЦЫЯНАВАННЮ БЕЛАРУСКАЙ ЭКАНОМІКІ ВА ЎМОВАХ МЫТНАГА САЮЗА З КОЖНЫМ ДНЁМ УСЁ БОЛЬШ І БОЛЬШ ДЭМАН-
СТРУЮЦЬ, ШТО ЧАКАННІ УЛАДАЎ АДНОСНА ПЕРСПЕКТЫЎ, ЯКІЯ ДЛЯ НАС АДКРЫВАЮЦЦА, АПЫНУЛІСЯ ПАДМАННЫМІ.

ЯКІ «ДАНАЙСКІ СЮРПРЫЗ» ХАВАЎСЯ ЗА МЫТНЫМ САЮЗАМ?

АЛЕНА КАВАЛЕНКА: 
«ТАКОЕ ЛЯЧЭНЬНЕ - ЯК КАТАВАНЬНЕ» 

Алена Каваленка зьбіраецца 
абскарджваць дзеяньні 
адміністрацыі менскага ізалятару 
па прымусовым вывадзе яе 
мужа з галадоўкі. «Гэта не ля-
чэньне, а катаваньні», — кажа 
Алена Каваленка пра тое, што 
ў выніку гвалтоўных дзеяньняў 
Сяргею Каваленку паставілі 
кропельніцу, пасьля чаго ў яго 
ўтварылася гематома на руцэ. 
Таксама Алена Каваленка буд-
зе абскарджваць рашэньне аб 
прымусовым абсьледаваньні 
мужа ў псыхіятрычнай лякарні. 
Жонка вязьня працытавала ліст, 
які атрымала сёньня з Дэпарта-
мэнту выкананьня пакараньняў:  
«„14.03.2012 году Каваленка С. 
А. агледжаны дацэнтам катэдры 
псыхіятрыі і наркалёгіі Бела-
рускай мэдыцынскай акадэміі 
пасьлядыплёмнай адукацыі. 
Выстаўлены дыягназ — расстрой-
ства адаптацыі. Рэкамэндавана 
псыхіятрычнае абсьледаваньне 
на прадмет удакладненьня дыяг-
назу і магчымага лячэньня з мэ-
тай прадухіленьня наступстваў, 
якія небясьпечныя для здароўя. 
На падставе рэкамэндацый зараз 
вырашаецца пытаньне аб далей-
шым лячэньні Каваленкі С. А. ў 
псыхіятрычнай лячэбнай уста-
нове з мэтай спыненьня адмовы 
ад прыёму ежы“. Атрымліваецца, 
што ў звычайны шпіталь яго не 
кладуць, а зьбіраюцца пакласьці ў 
псыхушку і зрабіць зь яго вар’ята. 
Гэта я лічу працягам катаваньняў 
і зьдзекам, працягам таго, што 
ўчора яны пачалі яго прымусова 
лячыць».

Алена Каваленка з братам 
Сяргея Віталём зьбіраюцца 19 
сакавіка прыехаць у Менск, каб 
сустрэцца зь Сяргеем Кавален-
кам. «Не выключаем, што ён 
будзе ўжо ў Навінках і сустрэ-
чу не дазволяць, але ў нас няма 
іншага выйсьця», — кажа жонка 

галадоўніка.
Праваабаронца Алесь Бяляцкі 

даслаў жонцы ліст, у якім прадказ-
вае, што 15 сакавіка яго могуць 
перавесьці з ізалятару ў атрад. 
«Ці перавялі сапраўды, невядома, 
але магчыма, што наступны ліст 
напіша ўжо з атраду», — кажа На-
тальля Пінчук. Пра здароўе і сама-
адчуваньне Алесь Бяляцкі нічога 
не напісаў, але паводле ліста На-
тальля робіць выснову, што на-
строй у мужа бадзёры:

Піша, што і на паветра 
выходзіць, і прыроду бачыць, і 
сонца вясновае адчувае.

Мікалай Статкевіч, былы кан-
дыдат на прэзыдэнта, таксама 
піша, што шмат выходзіць на 
прагулкі і радуецца вясьне, якая 
прыйшла і ў турэмны дворык 
Магілёўскай калёніі. Пасьля пер-
шага за 7 месяцаў зьняволеньня 
тэлефоннага званку ад мужа жон-
ка палітвязьня Марына Адамовіч 
атрымала ад яго яшчэ два лісты. У 
адным зь іх Мікалай Статкевіч вы-
казвае занепакой лёсам Зьмітра 
Дашкевіча, якога днямі зноў 
зьмясьцілі ў карцэр Глыбоцкай 
калёніі. Як можа далей скласьціся 
лёс Дашкевіча паводле Мікалая 
Статкевіча?

«У апошнім лісьце піша, што 

зь ім могуць быць наступныя ва-
рыянты. Альбо яго рыхтуюць да 
пераводу ў крытую турму, альбо 
вядуць на 411 артыкул. Альбо каб 
проста даць яшчэ на паўгады ПКТ 
— памяшканьне камэрнага тыпу. 
Варыянт 411-га палохае болей за 
ўсё», — кажа Марына Адамовіч.

411 артыкул Крымінальнага Ко-
дэксу — гэта злоснае парушэньне 
патрабаваньняў адміністрацыі 
месцаў пазбаўленьня волі. Мак-
сымальнае пакараньне за гэ-
тае злачынства — да 2 гадоў 
пазбаўленьня волі. Паводле па-
караньня, якое зараз адбывае 
Зьміцер Дашкевіч, яго мусяць 
вызваліць у сьнежні.

«Хімік» Павал Севярынец у 
вольны час піша чарговы артыкул 
— зараз да 80-годзьдзя пастара 
Эрнста Сабілы. На пытаньне, ці 
магчыма ў хуткім часе вызвалень-
не каго з палітвязьняў, Павал Се-
вярынец адказаў гэтак: «Пра сябе 
я не чакаю гэтага. Адзінае, што 
дапускаю, што могуць вызваліць 
бліжэйшымі днямі Дзьмітрыя Бан-
дарэнку. Гэта, мяркую, будзе. Усё 
астатняе, напэўна, будзе па адным 
і расьцягнецца на доўгія месяцы. 
Таму што бачна, што Лукашэнка 
вядзе гандаль, гандлюе людзкімі 
лёсамі».

ЖОНКА ГАЛАДОЎНІКА СЯРГЕЯ КАВАЛЕНКА АЛЕНА ЗЬБІРАЕЦЦА СКАРДЗІЦЦА НА ДЗЕЯНЬНІ ПА ПРЫМУСО-
ВЫМ ВЫВАДЗЕ ЯЕ МУЖА З ГАЛАДОЎКІ. ЦІ ПЕРАВЯЛІ АЛЕСЯ БЯЛЯЦКАГА З КАРАНТЫНУ Ў АТРАД? МІКАЛАЙ 
СТАТКЕВІЧ ТУРБУЕЦЦА ПРА ЗЬМІТРА ДАШКЕВІЧА. ПАВАЛ СЕВЯРЫНЕЦ НЕ ВЫКЛЮЧАЕ, ШТО ПЕРШЫМ З 
ПАЛІТВЯЗЬНЯЎ ВЫЗВАЛЯЦЬ ЗЬМІТРА БАНДАРЭНКУ.

СТАНІСЛАЎ ШУШКЕВІЧ ПАПОЎНІЎ 
«СПІС НЕВЫЯЗНЫХ»
18 САКАВІКА НА СТАНЦЫІ ГУДАГАЙ НА БЕЛАРУСКА-ЛІТОЎСКАЙ МЯЖЫ 
ЯГО ССАДЗІЛІ З ЦЯГНІКА «МЕНСК-ВІЛЬНЯ». 

МЫТНЫ САЮЗ

ПАЛІТЫЧНЫЯ ВЯЗНІ

ЖАЛЕЗНЫ ЗАНАВЕС

Але многія, хто выказваў сумне-
вы адносна справядлівасці гэтага 
прысуду, шматлікіх супярэчнасцяў 
і падчас следзтва, і падчас судова-
га працэсу маюць рацыю: 

– Многія хочуць, хто меў дачы-
ненне да гэтага працэсу, каб хутчэй 
расстралялі, і канцы ў ваду. Я ду-
маю, што той, ад каго залежаў лёс 
гэтых хлопцаў, і асабліва Кавалёва 
(таму што многія разлічвалі на тое, 
што Кавалёва могуць памілаваць, 
і варта было б памілаваць) про-
ста дзейнічае на хвалі жорсткай 
канфрантацыі, крытыкі і жорсткай 
размовы з Захадам. Вядома, што ў 
Камітэце па правах чалавека ААН 
разглядаецца скарга і асуджанага, 
і маці.

І гэта ўжо трэці выпадак, калі пры 
наяўнасці просьбы Камітэту ААН, 
звернутай да ўраду, не прыводзіць 
прысуд у выкананне да разгляду 
індывідуальнай скаргі, урад па-
ступае такім чынам. Гэта сведчыць 
пра грэбаванне, ігнараванне вы-
значанага міжнароднага парадку, 
аўтарытэту міжнародных праваа-
барончых органаў.

Гэта нават не выклік. Я нават 
не магу ахарактарызаваць, што 
гэта такое. Гэта ірацыянальныя 
паводзіны хворага чалавека, які 
не ведае, што творыць. Рэак-
цыя міжнародных арганізацый 
будзе жорсткай. Будуць вялікія 
іміджавыя страты ў краіны.

Крынiца: «Радыё Свабода»

«Расстрэл Кавалёва – гэта 
ірацыянальныя паводзіны 
хворага чалавека» 

СМЯРОТНАЕ ПАКАРАННЕ

НАМЕСНІК СТАРШЫНІ БЕЛАРУСКАГА ХЭЛЬСЫНСКАГА КАМІТЭТУ ГАРЫ 
ПАГАНЯЙЛА КАЖА, ШТО ЯМУ ЦЯЖКА МЕРКАВАЦЬ, ШТО СТАІЦЬ ЗА ТА-
КОЙ ХУТКАСЦЮ ВЫКАНАНЬНЯ ПРЫСУДУ КАВАЛЁВУ, БО ЁН НЯ ВЕДАЕ 
ЎСІХ АКАЛІЧНАСЦЯЎ. 

Заснавальнік і рэдактар: 
Салодкі Сяргей 
Аляксандравіч

Адрас рэдакцыі: г.Віцебск, 
3-я Мопраўская, д. 14,  
тэл. 26-42-02, маб. +375299410197

Рэдакцыя можа друкаваць артыкулы дзеля палемікі, 
не падзяляючы пазіцыі аўтараў. 
Друкуецца пры падтрымцы аднадумцаў. 
Распаўсюджваецца бясплатна дабраахвотнікамі.

Падпісана да друку 18.03.2012 у 18.10.
Наклад: 290 асобнікаў.
Выдаецца адзін-два разы на месяц на бе-
ларускай і расійскай мовах.

Дамоклов меч 
Брюсселя

 
«Голосование по Белару-

си было отложено до следу-
ющего заседания в Брюссе-
ле, чтобы дать белорусским 
властям больше времени 
для реагирования», - сооб-
щила пресс-служба Евро-
парламента БелаПАН.

По информации Радио 
«Свабода», решение связа-
но с отказом Александра 
Лукашенко помиловать 
Дмитрия Коновалова и Вла-
дислава Ковалева, пригово-
ренных к смертной казни 
по делу о взрыве в минском 
метро. Напомним: Беларусь 
- единственное в Европе го-
сударство, которое приво-
дит в исполнение смертные 
приговоры.

Впрочем, появились и 
другие версии: о неких сиг-
налах из Минска.

Европарламент должен 
был призвать Совет ЕС при-
нять решение о целевых 
экономических санкциях в 
отношении Беларуси.

31 января 2011 года на за-
седании в Брюсселе Совет 
ЕС утвердил список пред-
ставителей белорусского 
государства, чей въезд в 
Евросоюз запрещен и чьи 
активы на его территории 
подлежат заморозке. По 
мнению членов совета, эти 
лица способствовали на-
рушению прав человека в 
Беларуси. Список неодно-
кратно расширялся, и сей-
час в нем более 200 фами-
лий.

В последний раз до-
кумент был обновлен 27 
февраля 2012 года. Тогда 
представители ряда стран 
планировали внести в него 
имя Юрия Чижа, но за бело-
русского бизнесмена засту-
пилась Словения, которая, 
по сообщениям СМИ, имеет 
в Беларуси деловые инте-
ресы.

Тем не менее, белорус-
ские власти 28 февраля 
рекомендовали главе пред-
ставительства Евросоюза 
Майре Море и послу Поль-
ши Лешеку Шерепке «вы-
ехать в свои столицы для 
консультаций, чтобы до-
вести своему руководству 
твердую позицию белорус-
ской стороны о неприемле-
мости давления и санкций». 
В Минск для консультаций 
были отозваны постоянный 
представитель Беларуси 
при Евросоюзе Андрей Ев-
доченко и посол Беларуси 
в Польше Виктор Гайсенок.

В ответ страны ЕС отозва-
ли своих послов из Минска. 
На следующей неделе Со-
вет ЕС рассмотрит полный 
список белорусских пред-
приятий и бизнесменов, к 
которым могут быть приме-
нены санкции.

Россия вербально 
защищает союзника

 
Возможность введения 

экономических санкций 
в отношении партнера по 
Союзному государству обе-
спокоило Россию. 15 марта 
российский вице-премьер 
Дмитрий Рогозин заявил, 
что в случае ужесточения 
Евросоюзом политических 
и экономических санкций 
в отношении Беларуси Рос-
сия окажет ей всесторон-
нюю поддержку.

«Это вопрос не только 
связан с военно-техниче-
ским сотрудничеством. Это 
в целом межправитель-
ственное взаимодействие, 
- цитирует Рогозина «РИА 
Новости». - Но могу сказать 
одно: мы наших белорус-
ских коллег в обиду не да-
дим».

Москва высказывалась 
по поводу экономическо-
го давления и в прошлом. 
Перед президентскими вы-
борами Владимир Путин 
говорил, что санкции ЕС в 
отношении Беларуси не от-
разятся на интеграционных 
процессах в рамках Еди-
ного экономического про-
странства.

Правда, после его побе-
ды на выборах правитель-
ства Беларуси, Казахстана и 
России совместно заявили 
о недопустимости эконо-
мических санкций против 
Минска, которые могут 
создать препятствия для 
работы Таможенного союза 
и ЕЭП. По мнению авторов 
документа, «это будет иметь 
негативные последствия, 
прежде всего для простых 
граждан».

Отмечая, что Владимир 
Путин формально остается 
главой российского пра-
вительства, минский обо-
зреватель-международник 
Роман Яковлевский обра-
щает внимание на противо-
речивость предвыборной 
и послевыборной позиций 
Кремля.

А вот какую позицию за-
нял российский МИД: «При-
зываем западных коллег 
воздержаться от попыток 
оказать давление на наших 
партнеров по Таможенно-
му союзу. Мы - за равно-
правный и уважительный 
диалог, в рамках которого 
могут быть урегулированы 
любые возникающие про-
блемы».

«В данном случае заявле-
ние МИД свидетельствует 
о том, что Москва может 
более весомо выступать в 
защиту белорусского режи-
ма. А именно - в защиту от 
возможных экономических 
санкций», - считает Роман 
Яковлевский.

Но Андрей Суздальцев, 
замдекана факультета ми-
ровой экономики и ми-

ровой политики Высшей 
школы экономики (Москва) 
считает, что Россия не ста-
нет защищать Беларусь от 
экономических санкций 
- по той простой причине, 
что существенных ограни-
чительных мер со стороны 
ЕС не предвидится.

«Беларусь торгует с Ев-
росоюзом в основном по 
двум позициям: это нефте-
продукты, выработанные 
из российской нефти, и 
собственный продукт, ка-
лийные удобрения, - сказал 
Суздальцев. - Естественно, 
ЕС никогда не закроет один 
из источников поступления 
энергоносителей на свою 
территорию».

«Кстати, именно эта тор-
говля и обеспечивает Лука-
шенко валютой», - добавил 
Суздальцев.

По его мнению, МИД РФ 
и правительства, пред-
ставленные в Евразийской 
экономической комиссии, 
оказали официальному 
Минску чисто формальную 
поддержку в рамках суще-
ствующих соглашений.

«Хотя, конечно, МИД был 
обязан это сделать, а вот Ев-
разийская экономическая 
комиссия это сделала зря», 
- считает собеседник. На его 
взгляд, для органа экономи-
ческой интеграции было бы 
странным решать политиче-
ские вопросы, у него иные 
задачи.

Белорусское руковод-
ство, полагает Андрей Суз-
дальцев, повело себя по 
отношению к партнерам не 
очень честно: «Минск под-
нял кампанию в СМИ о том, 
что скоро грядут экономи-
ческие санкции - прекрасно 
понимая, что их не будет. 
Этим он просто-напросто 
натравливал Россию на Ев-
ропу».

 Антон Тарас, 
«Белорусские новости».

СТАНЕТ ЛИ ПУТИН РВАТЬ 
ЖИЛЫ ЗА ЛУКАШЕНКО? 

ЗАЦЯГВАННЕ СТРУКТУРНЫХ 
РЭФОРМАЎ - ДАРОГА Ў 
ДАЎГАВУЮ ЯМУ

Па законе аб бюджэ-
це, на абслугоўванне ад-
наго толькі вонкавага 
дзярждоўгу ў 2012 годзе 
прадугледжана накіраваць 
1,631 млрд. даляраў. Пры 
гэтым самыя буйныя плаця-
жы - 562,91 млн. даляраў - 
павінны пайсці на пагашэн-
не крэдыту Міжнароднага 
валютнага фонду ў 3,46 
млрд. даляраў, які Беларусь 
атрымала ў 2009-2010 гадах.

Урад разлічваў 
рэфінансаваць запазыча-
насць перад МВФ за кошт 
новага крэдыту фонду, ад-
нак планам гэтым, мяркую-
чы па ўсім, спраўдзіцца не 
наканавана. На брыфінгу 5 
сакавіка прадстаўнік МВФ 
Крыс Джарвіс заявіў: «Мы 
не рэфінансіруем той доўг, 
які краіна мае перад намі».

Джарвіс узначальваў 
місію экспертаў, якая пра-
цавала ў Мінску з 22 лютага 
па 6 сакавіка. На выніковым 
брыфінгу ён абвясціў 
ўмовы, на якіх Беларусі 
можа быць выдзелены 
новы крэдыт.

Прадстаўнік МВФ 
адзначыў поспехі ўрада ў 
плане зніжэння інфляцыі 
і скарачэння знешніх 
дысбалансаў, а таксама 
вітаў прынятую урадам і 
Нацбанкам «узважаную 
эканамічную палітыку 
на 2012 год: збаланса-
ваны бюджэт, жорсткія 
абмежаванні крэдытавання 
ў рамках дзяржаўных пра-
грам і надзейны кантроль 
за крэдытам».

Аднак, падкрэсліў 
Джарвіс, МВФ павінен быць 
упэўнены ў тым, што «людзі 
і структуры, якія адказва-
юць за прыняцце рашэнняў 
на самым высокім узроўні, 
падтрымліваюць прапана-
ваныя меры эканамічнай 
палітыкі».

Кіраўнік місіі падверг 
крытыцы шэраг заплана-
ваных паказчыкаў. Так, па-
водле яго слоў, «мэтавы па-
казчык эканамічнага росту 
на ўзроўні 5% на 2012 год 
не адпавядае захоўваецца 
неабходнасцю далейшага 
зніжэння інфляцыі». «Мы 
таксама лічым, што было б 
памылковым значна павы-
шаць заробак, пакуль не 
ўсталюецца больш трыва-
лая стабільнасць», - сказаў 
Джарвіс.

Заўчасным лічыць 
МВФ і зніжэнне стаўкі 
рэфінансавання Нацбан-
ка да 38%. «Ураду вар-
та вызначыць палітыку 
структурных рэформаў, 
арыентаваных на павы-
шэнне прадукцыйнасці 

і эканамічнага росту», - 
падкрэсліў Джарвіс.

МВФ рэкамен-
дуе Беларусі правесці 
лібералізацыю цэн; 
узмацніць самастой-
насць кіраўніцтва 
дз яржпрадпрыемс тваў; 
спрасціць ператок ра-
бочай сілы з галін, у якіх 
назіраецца спад, у якія ра-
стуць галіны; ўмацаваць 
ролю прыватнага секта-
ра шляхам рэфармаван-
ня банкаў, прыватызацыі 
прадпрыемстваў і мер, 
якія дазваляюць прыцяг-
нуць інвестыцыі як за-
межных, так і беларускіх 
прадпрымальнікаў.

Крыс Джарвіс таксама 
падкрэсліў: неабходна пе-
раканацца ў тым, што но-
вая праграма крэдытнага 
супрацоўніцтва з Беларус-
сю будзе падтрымана ўсімі 
краінамі-членамі МВФ.

На пытанне, ці можа 
паўплываць на рашэнне 
МВФ абвастрэнне адносін 
паміж Мінскам і Бруселем, 
прадстаўнік фонду адказаў 
вельмі дыпламатычна: «Мы 
не можам гэта прадбачыць, 
што будзе ўплываць на ра-
шэнне і паводзіны краін-
членаў МВФ».

У сваю чаргу, беларускія 
ўлады пэдалююць менавіта 
палітычны аспект пра-
блемы супрацоўніцтва з 
МВФ. Як заявіла 7 сакавіка 
ў інтэрв‘ю агенцтву БелТА 
старшыня праўлення Нац-
банка Надзея Ермакова, 
«прадстаўнікі МВФ, якія 
былі тут, не хаваюць, што 
ў большай ступені маюць 
уплыў палітычная сітуацыя 
і палітычныя пытанні, згода 
краін-удзельніц МВФ пра-
цаваць з Беларуссю па но-
вай праграме».

Па словах Ермаковай, Бе-
ларусь абыдзецца без крэ-
дыту МВФ. «Высновы, якія 
яны зрабілі з нагоды таго, 
што трэба затармазіць рост 
рэальнай заработнай платы 
і, магчыма, нават яе знізіць, 
напэўна, не ўкладваюцца 
ў нармальнае разуменне, 
- заявіла кіраўнік Нацбан-
ка. - Як можна рэкаменда-
ваць пагоршыць жыццё 
насельніцтва? Заработная 
плата ў нас для бюджэтнікаў 
запланавана ў расход-
най частцы бюджэту. Ці не 
выплаціць - яе значыць 
зрабіць штучны прафіцыт 
бюджэту. Навошта гэта 
рабіць? ».

Каментуючы адносіны 
ўладаў з МВФ, аналітыкі 
адзначаюць: урад спра-
буе выкрыць МВФ у 
палітызаванасці, каб адцяг-

нуць увагу грамадскасці 
ад галоўнага - адсутнасці 
рэальных рэформаў у 
эканоміцы.

Вядома, МВФ як 
фінансавы інстытут у 
першую чаргу цікавяць 
эканамічныя пытанні, кажа 
былы кіраўнік Нацбан-
ка Станіслаў Багданкевіч. 
«Яны хочуць пераканацца 
ў тым, што крэдыт, у выпад-
ку вылучэння, пойдзе не 
на праяданне і падтрымку 
палітычнага рэжыму, а на 
рашэнне канкрэтных пра-
блем выхаду з крызісу», - 
адзначае эксперт.

Хоць, на думку 
Багданкевіча, цалкам 
лагічная і зацікаўленасць 
фонду ў палітычнай 
лібералізацыі.

Па-першае, нагадвае ён, 
члены МВФ, якія валодаюць 
кантрольным пакетам ак-
цый, - гэта як раз тыя краіны, 
якія крытыкуюць Беларусь 
за сытуацыю з правамі 
чалавека і палітычнымі 
свабодамі.

Па-другое, палітычная 
лібералізацыя важная не 
толькі для МВФ, але і для лю-
бога сур‘ёзнага інвестара, 
падкрэслівае экс-кіраўнік 
Нацбанка.

Згодна з Канцэпцыі 
нацыянальнай бяспекі 
Беларусі, сукупны знешні 
доўг не павінен перавы-
шаць 55% ВУП. Як бачым, 
краіна ўжо перасягнула гэ-
тую мяжу.

Па словах прафесара 
Багданкевіча, знешні доўг 
некаторых краін, у тым 
ліку эканамічна развітых, 
напрыклад Японіі, нават 
перавышае ВУП. Але калі 
эканоміка канкурэнтаз-
дольная і высокарэнтабель-
ных, значны памер знеш-
няга доўгу можа быць не 
крытычным.

Памер знешняга доўгу 
варта ўвязваць з цэлым 
шэрагам эканамічных 
фактараў, адзначаюць 
аналітыкі. Пры адсутнасці 
эфектыўнай праграмы 
структурных рэформаў 
павелічэнне беларускага 
знешняга доўгу сапраўды 
выглядае пагрозлівым. У 
гэтай сітуацыі вельмі неда-
рэчы ўскладненне адносін 
Беларусі як з ЕС, так і з МВФ, 
які з 1 красавіка паніжае ста-
тус свайго прадстаўніцтва ў 
Мінску.

Паводле прагнозаў 
аналітыкаў, з часам Беларусі 
зноў прыйдзецца звяртацца 
за дапамогай да МВФ, які 
выдае самыя танныя і вы-
гадныя крэдыты.

Ірына Леўшына.

СУКУПНЫ ЗНЕШНІ ДОЎГ БЕЛАРУСІ, ПАВОДЛЕ ЗВЕСТАК НАЦБАНКА, ДАСЯГНУЎ 
34 МЛРД. 28,4 МЛН. ДАЛЯРАЎ, АБО 62,3% ВУП. ЗА 2011 ГОД ЁН ВЫРАС НА 19,8%. 
ЗНЕШНІ ДОЎГ УРАДА НА 1 ЛЮТАГА СКЛАЎ 11 МЛРД. 822 МЛН. ДАЛЯРАЎ. ЭКСПЕРТЫ 
АЦЭНЬВАЮЦЬ СІТУАЦЫЮ ЯК ДОСЫЦЬ ТРЫВОЖНУЮ. НЕБЯСПЕКА, ПА ІХ СЛОВАХ, 
УЯЎЛЯЕ НЕ СТОЛЬКІ ПАМЕР ЗНЕШНЯГА ДОЎГУ, КОЛЬКІ АДСУТНАСЦЬ СТРУКТУРНЫХ 
РЭФОРМАЎ У ЭКАНОМІЦЫ. БЕЗ ІХ ПАГРАЖАЕ ЗВАЛЬВАННЕ Ў ДАЎГАВУЮ ЯМУ.

ЕВРОПАРЛАМЕНТ ОТЛОЖИЛ ГОЛОСОВАНИЕ ПО РЕЗОЛЮЦИИ О СИТУАЦИИ В БЕ-
ЛАРУСИ, КОТОРОЕ ДОЛЖНО БЫЛО СОСТОЯТЬСЯ НА ПЛЕНАРНОЙ СЕССИИ В СТРАС-
БУРГЕ 15 МАРТА. ТЕМ ВРЕМЕНЕМ АНАЛИТИКИ ПРОДОЛЖАЮТ ДИСКУТИРОВАТЬ НА 
ТЕМУ САНКЦИЙ ПРОТИВ МИНСКА В КОНТЕКСТЕ ЕГО ОТНОШЕНИЙ С КРЕМЛЕМ.

ПРАБЛЕМЫ РЭФОРМАЎ
МІЖНАРОДНЫЯ АДНОСІНЫ

Ужо замецены сляды.
Мяне забілі. Расстралялі.
Ім — што стары, што 
малады:
У сэрцах — ані кроплі жалю…

Адзін бязлітасны разлік.
Адно жаданне: каб маўчалі…
Патух вачэй маўклівы крык.
Мяне забілі. Расстралялі.

Не напішу радзіне ліст,
Дзе ключ да чорнага сакрэ-
ту…
Пачуйце ж: я не тэрарыст!
А тэрарыст жывы й дагэ-
туль!
Так, разумеў: не прыйдзе 
цуд…
Адно зазначу, людажэры:
Не вы мой суд, а я ваш суд.
Суд праўдай найвышэйшай 
меры…

Рыгор Шэрда, 21:44, 
17 сакавiка 2012 .


